
Udal Artxiboko espedientea:  -- 
Ondare historiko-arkitektonikoaren behin-behineko inbentarioa (Eusko Jaurlaritza): D0753,D0754,D0755,D0756,D0757, 

D0758,D0759,D0760,D761,D762,D763,D0764,D0765 

 
 

Egilea eta data: Pedro Manuel de Ugartemendia, 1815 
 
 
Deskribapena 
Konstituzio plazaren multzoari 33 elementu katalogatu dagozkio: antzinako udaletxea, II. mailan (Silvestre Perez, 1819); 
plazaren fatxada osatzen zuten 14 bizitegi eraikinak, III. mailan; eta eraikitako etxadiak osatzen dituzten 18 eraikinak, 
IV. mailan. Gainera, berez katalogatuta ez dagoen plazaren berearen multzoan biltzen dira. Plaza berria aurrekoaren 
arrastoen gainean berreraiki zuten. Aurreko plaza Hercules Torrelli ingeniari militarraren proiektuan oinarrituta zegoen. 
1689koa zen eta 1813ko sutean desagertu zen, armada ingelesaren setioan. Behin betiko plaza Pedro Manuel de 
Ugartemendiaren 1815eko bigarren proiektuaren arabera eraiki zuten. Eraikuntzaren arduradunak Ugartemendia eta 
Alejo de Miranda izan ziren, eta 1817 eta 1824 artean egin zen. Plaza nagusiaren eskeman oinarrituz, etxebizitza 
fatxadek, batera antolatuta, udaletxea inguratzen dute. Hain zuzen, udaletxea nabarmentzen da barrutian nagusitzen 
den monumentu gisa. Proiektuak fatxaden konposizio uniformea aurreikusi zuen eta, oinplanoaren antolamenduari 
dagokionez, patioen antolaera eta etxadien dimentsioak ezarri zituen. Fatxadak honela osatzen dira: behe oina eta 
tarteko oin bat (arkupeetan bilduta), balkoi jarraituak ditutzen hiru oin eta estalkipeko espazioa. Arkupeen arkuteriak 
besterik ez du jarraitutasuna plazaren lau izkinetan. Neoklasiko honen irudi soila, nolabait, Alde Zaharreko bizitegi 
eraikinek duten homogeneotasunarekin dago lotuta. Hori lortzeko, Ugartemendiak ordenantza komunak ezarri zituen 
formei, dimentsioei eta akaberei dagokienez. Ordenantza horiek zokaloetan, inpostetan, baoetan. teilatu hegaletan, 
erlaitzetan, zorrotenetan, etab. dute eragina. 
 
Babes erregimena 
* Erregimen orokorra: 

Plan Berezi honen A babes mailan sartzearekin loturikoa. 
* Berariazko erregimena: 

Monumentu historiko-artistiko nazionaltzat deklaratu izanaren ondoriozkoa: 265/1984 Dekretua (132. EHAA, 84-08-
04koa). 

* Eragindako ingurunea: adierazitako dekretuan ezarritakoa. 

